
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৯২
পদ্মালয় (১) পদ্মমুখী সীতারে পাইয়া । রাখিলেন বুঝি পদ্মবনে লুকাইয়া। চিরদিন পিপাসিত করিয়া প্রয়াস । চন্দ্র-কলা-ভ্রমে রাহু করিল কি গ্ৰাস ॥ রাজ্যচ্যুত আমাকে দেখিয়া চিন্তান্ধি গ। হরিলেন পৃথিবী কি আপন দুহিতা। রাজ্যহীন যদ্যপি হয়েছি আমি বটে। রাজলক্ষী তথাপি ছিলেন সন্নিকটে ৷ আমার সে রাজলক্ষী হারাইল বনে । কৈকেয়ীর মনোভীষ্ট সিদ্ধ এত দিনে ৷ সৌদামিনী যেমন লুকায় জলধরে। লুকাইল তেমন জানকী বনান্তরে৷ কনক-লতার প্রায় জনক-দুহিতা । বনে ছিল, কে করিল তারে উৎপাটিত ৷
দিবাকর নিশাকর দীপ্ত তারাগণ । দিবানিশি করিতেছে তমো-নিবারণ ৷ তারা না হরিতে পারে তিমির আমার ।
এক সীতা বিহনে সকল অন্ধকার | দশদিক্ শূন্ত দেখি সীতা-অদর্শনে। সীতা বিনা কিছু নাহি লয় মম মনে ॥ সীতা ধ্যান, সীতা জ্ঞান, সীতা চিন্তামণি (২) । সীতা বিনা আমি যেন মণিহারা ফণী ॥
দেখরে লক্ষণ ভাই, কর অন্বেষণ । সীতারে আনিয়া দিয়া বাচাও জীবন ॥ আমি জানি, পঞ্চবটী, তুমি পুণ্যস্থান। র্তেই সে এখানে করিলাম অলস্থান ৷ তাহার উচিত ফল দিলেহে আমারে । শূন্ত দেখি তপোবন, সীতা নাই ঘরে।
শুন পশু মৃগ পক্ষি, শুন বৃক্ষ লতা। কে হরিল আমার সে চন্দ্রমুখী সীতা ॥
কান্দিয়া কান্দিয়া রাম ভ্ৰমেণ কানন। দেখিলেন পথিমধ্যে সীতার ভূষণ। দেখিলেন প’ড়ে আছে ভগ্ন-রথ-চাকা । কনক-রচিত আছে পতিত পতাকা । রথ চুড়া পড়িয়াছে আর তার জাঠি (৩) । মণি-মুক্ত পড়িয়াছে সুবর্ণের কাঠি ৷ শ্রীরাম বলেন, দেখ ভাইরে লক্ষণ । এইখানে সীতারে করহ অন্বেষণ ॥ সম্মুখে পৰ্ব্বত বড়, অতি উচ্চ দেখি । লুকাইয়া পৰ্ব্বত রাখিল চন্দ্রমুখী ॥ যমদণ্ড-সম আমি, ধরি ধমুৰ্ব্বাণ । পৰ্ব্বত কাটিয়া আজি করি খানখান। মহাযুদ্ধ হইয়াছে করি অনুমান । লক্ষণ লক্ষণ তার দেখ বিদ্যমান ৷ . লক্ষণ বলেন, ইহা নহে কোনমতে। সীতা কেন রহিবেন এ ঘোর পবর্বতে ॥ পৰ্ব্বত কাটিতে প্রভু, চাহ অকারণ। সীতা ল’য়ে অন্তরীক্ষে গেল কোন জন ॥ নানা-মতে শ্রীরামেরে বুঝান লক্ষণ । শোকাকুল শ্রীরাম না মানেন বচন ॥ ধনুকে দিলেন গুণ, সপ যেনগর্জে । বলেন, দহিব বিশ্ব, আছে কোন কার্য্যে ৷ বিশ্ব পুড়াইতে রাম পূরেন সন্ধান। মহেশ্বর দক্ষযজ্ঞ বিনাশে যেমন (৪) | লক্ষণ চরণে ধরি করেন মিনতি । এক কথা অবধান কর রঘুপতি ॥

বিশেষ ; অথবা সৰ্ব্বচিস্তার মূল ইষ্ট দেবতা। (৩) জাঠি—রথ-দও। (৪) দক্ষ কর্তৃক শিব-নিম্বাশ্রবণে সতীর দেহত্যাগের সংবাদে মহাদেব ক্রুদ্ধ হইয়া দক্ষৰজ্ঞ নষ্ট করিয়াছিলেন।

		 এই পাতা শেষ সম্পাদিত হয়েছে ১৫:২৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

